
5. Dön ferdrachsparteien ferplachte jo, det brüken of uunnemen faan 

beeftnöömer uun dön regjunool- of manerhaidspriaken üüb uundrach, faan 

dönen, wat bedraapt san, tu tuleeten. 



Artikel 11 - Meedien 



1. Dön ferdrachsparteien ferplachte jo, för dön spreegern faan regjunool- of 

manerhaidspriaken uun dön regjuunen, huar döndiar spriaken brükt wurd, 

efter a situatjuun faan arke spriak an sowidj stoodelk steeden diarauer- of 

mäturiaden tu haan, saner de grünjsats faan a freihaid an a autonomii faan a 

meedien ütj uug tu leeten, dönheer saagen tu auernemen: 

a. sowidj radio an fernseen öfentlik apgoowen woornem: 

i. det iinrachten faan tu't manst ian radiostatjuun an ian 

fernseekanool uun dön regjunool- of manerhaidspriaken 

seeker tu stelen of 

ii. det iinrachten faan tu't manst ian radiostatjuun an ian 

fernseekanool uun dön regjunool- of manerhaidspriaken tu 

turiaden an/of det lachter tu maagin of 

iii. paasent föörwerk diarför tu maagin, det a radiostatjuunen uun 

dön regjunool- of manerhaidspriaken programen uunbeed; 

b. 

í. det iinrachten faan tu't manst ian radiostatjuun uun dön 

regjunool- of manerhaidspriaken tu turiaden an/of det lachter 

tu maagin of 

ii. tu't reegelmiatig ütjstraalin faan radioprogramen uun 

regjunool- of manerhaidspriaken tu turiaden an/of det lachter 

tu maagin; 

c. 

i. det iinrachten faan tu't manst een fernseekanool uun dön 

regjunool- of manerhaidspriaken tu turiaden an/of det lachter 

tu maagin of 

ii. tu't reegelmíatig ütjstraalin faan fernseeprogramen uun dön 

regjunool- of manerhaidspriaken tu turiaden an/of det lachter 

tu maagin of 

iii. det produtsíarin an ferbríadin faan audio- an audiovisuell 

produktjuunen uun dön regjunool- of manerhaidspriaken tu 

turiaden an/of det lachter tu maagin; 

d. 

i. det apskaafin an/of aprochthualen faan tu't manst ian bleed 

uun dön regjunool- of manerhaidspriaken tu turiaden an/of 

det lachter tu maagin, of 

ii. det reegelmiatig ütjbringen faan bleedartikler uun dön 

regjunool- of manerhaidspriaken tu turiaden an/of det lachter 

tu maagin, of 

